
 
 
CUMÜN DA SENT 
 

Il mas-chalch da Sent 
Publicaziuns ufficialas. Cumpara seguond bsögn. 
2009/2011 
no. 44 7554 Sent, 11 avuost 2011 / cl 
 
 
 
Tschernas da las autoritats cumünalas 2012 - 2014 
Tenor la constituziun cumünala ha nouv la cumünanza d’urna la cumpetenza da tscherner il capo 
cumünal, 4 commembers dal Cussagl cumünal, 3 commembers da la Cumischiun sindicatoria e 4 
commembers dal Cussagl da scoula. La procedura es la seguainta: 
Pro elecziuns publichescha il Cussagl cumünal in ün mez da publicaziun ufficial propostas per 
candidaturas inoltradas in scrit almain 14 dis avant l’elecziun, la quala sto gnir preannunziada almain 
30 dis ouravant muossond via sülla pussibiltà d’inoltrar nominaziuns.  
La preannunzcha da las tschernas ha gnü lö culla publicaziun aint ils ultims mas-chalchs. 
Il temp per inoltrar ufficialmaing candidaturas es scrodà als 31 lügl 2011. 
Las tschernas a l’urna han lö als 28 avuost 2011 . 
 
La glista da candidaturas   
Las seguaintas persunas han inoltrà ufficialmaing ed a temp lur candidaturas: 
(nomnadas indavo rouda tenor entrada da la candidatura) 
 
Capo :  
- Albert Mayer (nouv) 
 
Cussagl cumünal (4 sezs):  
- Marianne Werro-Lehmann (conferma) 
- Chasper Alexander Felix (conferma) 
- Andri Poo (nouv) 
- Urs Domenig (nouv) 
- Dumeng Jann (nouv) 
- Men Caviezel (nouv) 
 
Cumischiun sindicatoria (3 sezs):  
- Andri Lansel (conferma) 
- Domenic Augustin (conferma) 
- Chasper Ruben (nouv) 
 
Cussagl da scoula (4 sezs):  
- Jon Cantieni (conferma) 
- Seraina Felix-Gallmann (conferma) 
- Roland Franziscus (conferma) 
- Men Zanetti-Hosiner (nouv) 
- Patrizia Wieser-Ruben (nouv) 
 
Üna missiva detagliada a reguard las tschernas vain agiunta a la documainta da votumaziun. 
 
 Il Cussagl cumünal 
 
 
Label da “Cità d’energia” 
A partir dals 21 gün 2011 po Sent portar il label da "Cità d'energia". L’act da surdatta dal label varà lö 
d’utuon. La data gnarà amo comunichada. 
     Il Cussalg cumünal 
 
 



 
 
 
Avis - Tir da schaibgia Parnarsura 
Il Cussagl cumünal ha fat bun in sia sezzüda dals 11 lügl 2011 il reglamaint pel tir da schiabgia 
Parnarsura. Il reglamaint po gnir retrart pro la chancellaria cumünala. 
  Schef da pulizia 
 
 

Avis - Sunteri da Sent - Revocaziun da fossas  
Il Cussagl cumünal ha decis illa sezzüda dals 25 lügl 2011, as basond sün art.2c) ed art.19 dal 
reglamaint da sepultüra e da sunteri, da levar dürant il 2011 las fossas no. 177 fin e cun no. 198  
da la 3. lingia sura a schnestra. 
La parantella da quellas fossas vain giavüschada da na plü preparar  las fossas manzunadas survart 
e d’allontanar ils monumaints sepulcrals e’ls talêrs da las fossas  
fin il plü tard als 30 november 2011 . 
Scha quai nu vess da gnir fat fin a quel termin, lascha il Cumün far quellas lavurs inchargiond ils 
cuosts a la parantella. Aint il fögl uffizial cumpara la glistessa publicaziun. A la parantella vain 
comunichà directamaing tras charta. 
      Schefa da sunteri   
 
 

Sent in movimaint 
Gratulaziun a las vendschadras! 
La terza ed ultim’etappa da nos program d’actività „Sent in movimaint“ es ida dals 1. schner fin la fin 
da gün 2011. D’incuort es gnü trat la büs-cha. Las trais partecipantas Paula Vital, Vreni Conradin e 
Susanne Ruben han guadagnà ün bun dal „Sport Champatsch“. No gratulain a las vendschadras ed 
ingrazchain a tuot las persunas chi han tut part a l’occurenza „Sent in movimaint“. No sperain cha 
tuots restan eir in avegnir „in movimaint“. 
 Schefa da sport e cultura  
 
 

Marchà d’utuon 2011 
Sco minch’on ha lö eir quist on a Sent in Plaz il marchà d’utuon. Il termin es in sonda, als  
1. october 2011 da las 10.00 fin a las 16.00. Annunzchas ed infuormaziuns piglia incunter  
duonna Nadja Demonti-Ritz – Telefon 078 829 53 35 
     Il comitè dal marchà 
 
 

Cult divin e festa d’alp sün alp Telf – 14 avuost 2 011 
Il cult divin e la festa d’alp han lö quist on sün alp Telf. 
 

10.00: partenza davent da Plaz 
11.00: predgia e battaisem da Mirco Scandella 
12.00: giantar 
 

In cas dad ora malsgüra: tel. 081 864 87 28 
In cas da trid’ora vain la festa surtratta süls 28 avuost. 
   La pravenda e la soc. d’alp e chascharia 
 
 

Avis – Leger giò l’ura da l’aua  
Per simplifichar la lavur da leger giò l’ura da l’aua, dà il Cumün a mincha possessur da chasa la 
pussibiltà da leger giò svessa l’ura da l’aua e d’indichar il stadi actual al büro cumünal fin il plü tard 
ils 19 avuost 2011.  Il Cumün as resalva il dret da far controllas da las indicaziuns. 
 

----------------------------------------------------------------------------------------------------------------------Tagliar 
Indicaziun – ura da l’aua 2011 
 

Stadi da l’ura da l’aua: ............................ als ....................................................................... 

Chasa no. ................................................ Possessur: ........................................................... 

Quist fögl po gnir büttà aint illa chartera dal Cumün pro l’entrada da la chasa cumünala. 
 

 Schef d’aua e chanalisaziun 


